
ᐱᓕᕆᔪᓐᓇᐅᑎᖓᑕ ᒥᔅᓵᓄᑦ ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 2023 

 

ᐱᓕᕆᐊᑉ ᑕᐃᔭᐅᓂᖓ: ᐃᒪᕕᒻᒥ ᓂᐱᖃᕐᐸᑦᑐᓂᑦ ᖃᐅᔨᓴᖃᑦᑕᕐᓂᖅ ᓂᖏᖓᓂᖅ ᑲᓇᑕᒥ ᓂᕐᔪᑎᖃᕐᕕᒻᒥ (NWA) 

 

ᐱᓕᕆᔪᓐᓇᐅᑎᐅᑉ ᓈᓴᐅᑖ: 02 042 23R-M 

 

ᐱᓕᕆᔪᓐᓇᐅᑎᖃᖅᑎᑕᖅ ᑭᓇᐅᒻᒪᖔᖅ ᐊᒻᒪᓗ ᑐᑭᓯᒋᐊᕐᕕᐅᔪᒪᓐᓂᖅᑲᑦ ᑐᕌᕈᑎᖏᑦ:  

ᑕᓃᑲ Hᐅᒐᓐ, ᓴᐳᔾᔨᕕᒻᒨᖓᔪᓂᑦ ᐃᖅᑲᓇᐃᔮᖃᓗᐊᖅᑐᖅ 

ᑲᓇᑕᒥ ᐆᒪᔪᓕᕆᔨᕐᔪᐊᑯᓐᓂ  

ᑎᑎᖅᑲᓂᐊᕐᕕᖓ 2310, ᔨᐊᓗᓇᐃᕝ, ᓄᓇᑦᓯᐊᖅ 

ᐅᖄᓚᐅᑎᕋᓛᖓ: 867-445-3147 

ᐃᕐᖐᓈᖅᑕᐅᑖ: danica.hogan@ec.gc.ca 

 

ᖃᑦᑎᐅᒻᒪᖔᑕ ᐃᖅᑲᓇᐃᔭᖅᑏᑦ ᐊᒻᒪᓗ/ᐅᕝᕙᓘᓐᓃᑦ ᓂᐅᕐᕈᐊᑦ ᓴᐳᔾᔨᕕᒻᒨᕐᓯᒪᔪᔪᑦ ᐱᓕᕆᔪᓐᓇᐅᑦ ᐊᑐᖅᑐᒍ: 

 

1 ᓯᓚᑦᑐᓴᕐᕕᔾᔪᐊᖓᓂ ᐅᐃᓐᓱ ᖃᐅᔨᓴᖅᑎ (ᓇᐃᔪᓪ HᐊᓯH 

ᐅᒥᐊᕐᔪᐊᕐᒥ ᐃᖅᑲᓇᐃᔭᖅᑏᑦ ᑭᕕᐅᖅ II−ᒥ (ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ)  

 

ᐅᓪᓗᖓ ᐊᒻᒪᓗ ᖃᓄᑎᒋᒃ ᐊᑯᓂᐅᑎᒋᔪᖅ ᐱᓕᕆᔪᓐᓇᐅᑎᓕᒃ ᑕᒫᓃᖃᑦᑕᓚᐅᕐᒪᖔᖅ ᑕᑯᔭᖅᑐᕋᐃᒻᒪᑦ ᓴᐳᔾᔨᕕᒻᒥᑦ: 

ᓯᑎᐱᕆ 20, 2023, ~4 ᐃᑲᕐᕋᐃᑦ 

 

ᐃᖏᕐᕋᔾᔪᑏᑦ ᐊᒻᒪᓗ ᓇᐅᒃᑯᑦ ᐊᖅᑯᑎᖃᖃᑦᑕᓚᐅᕐᒪᖔᖅ(ᖔᑕ): 

ᑭᓴᖅᑑᑏᑦ ᐱᔭᐅᔪᔪᑦ ᐊᒻᒪᓗ ᐋᖅᑭᑦᑕᐅᔪᔪᑦ ᑭᕕᐅᖅ IIᒥ. ᐅᒥᐊᕐᔪᐊᖅ ᐊᐅᓪᓚᔪᔪᖅ ᑲᖏᖅᑐᒑᐱᒻᒥᑦ, ᐃᓯᖅᑐᓂ 

ᓂᕐᔪᑎᖃᕐᕕᒻᒧᑦ ᐅᐊᓐᓇᖓᒎᖅᑐᓂ, ᐊᐃᔅᓯᔪᔪᖅ ᑭᓴᖅᑑᒻᒥᑦ ᐋᖅᑭᑦᑕᐅᓂᑯᒥᑦ 2022ᒥ, ᐋᖅᑭᖔᔪᔭᖏᑦ 2023ᒥ ᑭᓴᖅᑑᑏᑦ 

5:34 ᐅᓐᓄᓴᒃᑯᑦ ᑲᓇᓐᓇᐅᑉ ᓯᕿᙳᔭᖓ ᒪᓕᑦᑐᒍ, ᐊᒻᒪᓗ ᑲᔪᓯᔪᔪᑦ ᑕᐃᑲᙶᖅᑐᑎᒃ ᓂᕐᔪᑎᖃᕐᕕᒻᒥ (ᑕᑯᓗᒍ ᓄᓇᙳᐊᖅ 

ᐊᑖᓃᑦᑐᖅ ᓱᑯᑦᑎᐊᓃᒻᒪᖔᑕ ᑖᒃᑯᐊ ᑭᓴᖅᑑᑏᑦ 2022ᒥ 2023ᒥᓗ).  

 

 
 

ᑕᒻᒫᕐᓯᒪᕕᒃ(ᕖᑦ): ᐊᑐᓚᐅᙱᑦᑐᖅ 

 

ᓇᐃᓈᕐᓯᒪᓪᓗᒋᑦ ᐱᓕᕆᓂᐅᓚᐅᖅᑐᑦ: 

mailto:danica.hogan@ec.gc.ca


ᑭᕕᐅᖅ II ᐃᓯᔪᔪᖅ ᓂᕐᔪᑎᖃᕐᕕᒻᒧᑦ ᓯᑎᐱᕆ 20, 2023ᖑᑎᓪᓗᒍ ᐊᐃᔅᓯᖅᑐᓂ 2022 ᓂᐱᓕᐅᕈᒻᒥᑦ ᐋᖅᑭᑦᑕᐅᓯᒪᔪᒥᒃ 

ᑭᓴᖅᑑᒻᒧᑦ ᐊᒻᒪᓗ ᐋᖅᑭᑦᑕᐅᓪᓗᓂ 2023ᒥ ᑭᓴᖅᑑᒻᒧᑦ. ᐅᒥᐊᕐᔪᐊᕐᒥᐅᑦ ᐋᖅᑭᔅᓯᔪᔪᑦ ᑭᓴᖅᑑᒻᒥᑦ 5:34ᒨᖅᑎᓪᓗᒍ ᐅᓐᓄᓴᒃᑯᑦ 

ᑲᓇᓐᓇᐅᑉ ᓯᕿᙳᔭᖓ ᒪᓕᑦᑐᒍ ᐃᑎᓂᓕᒻᒥ 107m (69.671583N, -67.1526W). ᐋᖅᑭᑦᑕᐅᓚᐅᖅᑎᓪᓗᒍ, ᑭᕕᐅᖅ II 

ᐊᓂᔪᔪᖅ ᓂᕐᔪᑎᖃᕐᕕᒻᒥᑦ. ᐅᒥᐊᕐᔪᐊᕐᒥᐅᑦ ᑎᑎᕋᔪᔪᑦ ᖃᐅᔨᑎᑦᑎᓪᓗᑎᒃ ᓯᑯᓕᒻᒪᕆᐊᓘᒻᒪᑦ ᑕᒪᓐᓇ ᐊᖅᑯᓵᖅᑎᓪᓗᒋᑦ 

ᓂᕐᔪᑎᖃᕐᕕᒃᑯᑦ. 

 

ᑎᑎᕋᖅᑕᐅᓯᒪᔪᑦ ᓂᕐᔪᑎᓂᑦ ᑕᑯᓯᒪᔭᖏᓐᓂᒃ (ᐆᒪᔪᓕᒫᓂᑦ):  

ᓂᕐᔪᑎᓂᑦ ᑕᑯᔭᖃᔪᙱᑦᑐᑦ ᓂᕐᔪᑎᖃᕐᑯᒻᒥ ᑕᒫᓃᓐᓂᖏᓐᓂ. 

 

ᑎᑎᕋᖅᑕᐅᓯᒪᔪᑦ ᐃᑦᑕᕐᓂᓴᖃᕐᕕᓐᓂᑦ ᑕᑯᔭᒥᓂᖏᓐᓂᒃ: 

ᑕᑯᓚᐅᙱᑦᑐᒍᑦ ᖃᓄᐃᑦᑐᑐᐃᓐᓇᕐᓂᑦ ᐃᑦᑕᕐᓂᓴᖃᕐᕕᓐᓂᑦ ᐱᓕᕆᓂᑦᑎᓐᓂ. 

 

ᓄᓇᓕᓐᓂᑦ ᑐᑭᓯᒋᐊᕐᕕᖃᕐᓂᖅ ᐊᒻᒪᓗ ᐃᓚᒋᔭᐅᓂᖅ: 

ᑲᖏᖅᑐᒑᐱᒻᒥᐅᑦ ᑐᑭᓯᒋᐊᕐᕕᐅᔪᔪᑦ ᐱᓕᕆᐊᑉ ᒥᔅᓵᓄᑦ ᑲᑎᒪᖃᑎᒋᓪᓗᒋᑦ ᓂᖏᖓᓂᖅ ᑲᑎᒪᔨᕋᓛᑦ ACMC 

2022ᖑᑎᓪᓗᒍ. ᒪᐃᔭ, HTC, ᐊᒻᒪᓗ ᐃᑦᑕᖅ ᐃᑦᑕᕐᓂᓴᓕᕆᔩᑦ ᐊᒻᒪᓗ ᖃᐅᔨᓴᕐᕕᒃ ᖃᐃᖁᔭᐅᓯᒪᔪᔪᑦ ᑲᑎᒪᓂᕐᒧᑦ, ᑭᓯᐊᓂ 

ᒪᐃᔭᑐᐊᖅ ᐊᖏᕐᓯᒪᔪᔪᖅ ᑲᑎᒪᖃᑕᐅᓂᐊᕐᓂᕐᒧᑦ. ᓄᓇᓖᑦ ᐃᑲᔪᕐᓰᔪᔪᑦ ᖃᐅᔨᓴᖅᑐᓕᕆᓂᕐᒥᒃ. ᓄᓇᓕᓐᓂᑦ 

ᐃᓚᒋᔭᐅᔪᖃᔪᙱᑦᑐᖅ ᑭᓴᖅᑑᑎᓕᕆᑎᓪᓗᒋᑦ ᐅᒥᐊᕐᔪᐊᕐᒥᐅᑦ. ᑲᑎᒪᔨᕋᓛᑦ ACMC ᐃᑲᔪᕐᓰᔪᔪᑦ 

ᐋᖅᑭᓯᒃᑲᓂᕐᓂᐊᕐᓂᕋᖅᑎᓪᓗᑕ ᓂᐱᓕᐅᕈᒻᒥᑦ ᑲᑎᑦᑎᑲᓐᓂᕐᓂᐊᕐᒥᒐᑦᑕ ᑐᖏᓕᐊᓂ ᐊᕐᕌᒍᒥ ᑎᑎᖅᑲᓂᑦ ᒫᑦᓯ 2023ᒥ. 

 

ᓯᕗᓂᔅᓴᑎᓐᓂ ᐸᕐᓇᐅᑏᑦ ᓴᐳᔾᔨᕕᒻᒥᑦ: 

ᒪᓕᑦᑐᒍ ᐱᓕᕆᔪᓐᓇᐅᑎᕗᑦ, ᐸᕐᓇᓯᒪᔪᒍᑦ ᐅᑎᕈᒫᕐᓂᐊᖅᑐᑕ ᓂᕐᔪᑎᖃᕐᕕᒻᒧᑦ ᓯᑎᐱᕆᒥ/ᐅᑐᐱᕆᒥ 2024ᒥ ᐊᐃᓗᒍ 

ᓂᐱᓕᐅᕈᑦ; ᐸᕐᓇᓯᒪᔪᒍᑦ ᐱᓕᕆᒍᒫᕐᓂᐊᖅᑐᑕ ᐊᑐᕐᓗᑕ ᑭᕕᐅᖅ II−ᒥᒃ ᓱᓕ 2024ᒥ. 

 

 

 


